
12.1. Introduzion

La carateristiche fondamental dai dimostratifs e je ché di da dongje intun s6l element
doi trats: la definitece e la localizazion (v. Guardiano 2012, Casalicchio/Cordin 2020, 75). Il
prin trat, che a an in comun cul articul determinatif e cui possessifs, si riferis ae ‘direzion
cognitive’ (v. Eisenberg 2006, 146) che il referent al a tal interlocutor; cun altris peraulis: al
cognos za 1l referent e duncje al pues identificilu. In cierts contescj, duncje, articul e
dimostratif a puedin jessi intercambiabii. Par ce che al tocje la localizazion, 1 dimostratifs a
son elements par 16r nature deitics, che si doprin cun riferiment a personis, robis o events
logats intun ciert ‘pont’ tal spazi o tal timp, in relazion al rapuart di prossimitit o di
lontanance tal spazi — in particolar cun riferiment al locutor e/o al interlocutdr —, tal timp — in
merit ae situazion comunicative o tal timp dal discors, o par ce che al tocje la vicinance
‘concetudl’ in rapuart ai elements che a fasin riferiment 1 dimostratifs. Chest al vil di che la
vicinance ‘percepide’ no a di corispuindi simpri e par fuarce cu la vicinance redl, ma e dipent
de impuartance sogjetive che il locutér 1 dan a chel che si riferis il dimostratif. In plui de 16r
funzion deitiche, 1 dimostratifs a puedin jessi doprats ancje cun valor anaforic e cataforic,
riferintsi a altris entitdts dal discors, nomenadis prime (funzion anaforiche) o che si fevelara
dopo (funzion cataforiche). I dimostratifs si puedin duncje interpretd dome in base al ‘spazi
cognossitif” di locutor e interlocutdr, sedi che si trati de situazion comunicative concrete, o
ptr des cognossincis comunis e condividudis, o dal discors precedent che 16r a cognossin.

I dimostratifs a delimitin la estension referenzial dal sostantif che a fasin riferiment. No
son duncje compatibii cu la interpretazion dal referent tant che “classe”, “cognossincis
comunis gjenerals” o “reference moltiplicade” (Renzi/Vanelli 1995, 338). Come che 1 stes
autors a rimarchin, 1 dimostratifs a son cun di plui caraterizats di “coincidence referenzial”, o
ben il referent de espression deitiche e chel presint tal spazi cognossitif comun a an di
coincidi (ma chest nol impliche la 16r identitat). Chescj a imponin duncje la selezion de
interpretazion de espression referenzial. Chés proprietats ju diferenziin dai articui, che no an
chés proprietats referenzials (v. Renzi/Vanelli 1995, 340). Al contrari dai articui
determinatifs, che a an bisugne di une evidence no ecuivoche dal referent, al dimostratif no 1
covente ché, parce che “il riferiment al € sigurat dome dal ricori a miecs extralinguistics”
(Renzi/Vanelli 1995, 343).

Dal pont di viste des parts dal discors, 1 dimostratifs a puedin jessi dividiits in
determinants (o pronons agjetivai), che si cjatin prime dal sostantif di riferiment (e, tal cas, di
un possessif, v. sot), di pronons e di averbis. Dimostratifs determinants ¢ dimostratifs pronons
a son identics di un pont di viste formal.

I dimostratifs principai a son:

+ prossimitat cul locutor - prossimitat cul locutér
- prossimitat cul interlocutor | & prossimitat cul interlocutor

determinant | chest, cheste chel, ché

chel chi/ca, ché chi/ca

pronon chest, cheste chel, ché

chel chi/ca, ché chi/ca

averbi chi, achi, ca, culi li, ali, la

12.2. Determinants e pronons

Come che si viot a clar tal scheme ca parsore, 1l trat rilevant al € chel de prossimitat cul
locutor. 11 furlan — come tancj altris idiomis romancs e no dome — al € caraterizat duncje di un
sisteme binari di dimostratifs, distinguint dome tra la vicinance e la lontanance a pet de origo,
o ben dal locutér, tal lic e tal moment de enunziazion.

Lis formis antighis dal dimostratif achest, achel no son plui in vore, se no, da rar, in
cumbinazion cu la preposizion in (intes formis int-/t-). Dal pont di viste diatopic, si regjistre
une cierte variazion formal: in cualchi varietat, tant che a Tramon¢ Disore o a Través, par
esempli, la forme di singolar masculin e je chestu; in altris, chescju (par esempli te
Pedemontane pordenonese, ma ancje tal Glemonas). A nivel local si a chist, chiste (Rizzolatti
et al. 1998, 46, a regjistrin chés formis par esempli a Tavagna e Basandiele; il masculin te
forme chistu a Colorét di Montalban). In cualchi cas, tant che par esempli a Cumpite di Reane
dal Roial, a Cjampfuarmit, ma ancje a Tavagna, si regjistre il masculin chest, ma il feminin
chiste (v. Rizzolatti et al. 1998, 46). In cualchi varietat, 1’Gs dal dimostratif (determinant e
pronon) di prossimitat cul locutoér chest al somee che al sedi limitat o che al mancji; ae
neutralizazion deitiche di chel che e derive, si juste compagnant il dimostratif cun averbis
deitics di Iic: chel chi/achi/ca, chel li/ali/la (pal Frial central Rizzolatti et al. 1998, 46, che a
regjistrin chel Gs a Cjargna, Lauca di Pavie di Udin, Pradaman e, in alternance cun chest, a
Zira). Cuant che il dimostratif al ¢ determinant, in chés formis, al ‘cercene’ il sostantif di
riferiment, cul vér determinant che al ven prime, intant che 1’averbi 1 va dafir:

(1) chel balon chi

No in dutis lis varietats li che al € pussibil, chel Gs al € gjeneralizat: in ciertis varietats di
fat al tocje dome 1l determinant, no pero il pronon. Cun di plui, almancul a nivel local, chel Gs
al somee blocit in cualchi colocazion, tant che par esempli (2) chest an; in altris varietats (tant
che cualchidune de Cjargne) al ¢ pussibil, ma dome par ciertis formis: (2a) chel an achi, ma
no (2b) *chel an chi. Plui in gjeneral, sedi il determinant che il pronon a puedin jessi
rinfuarcadis dai averbis chi/achi/ca/culi pe vicinance al locutor e /i/ali/la/la vie pe distance dal
locutor:

(3) - Chel pit Ii al é gno, tornimal! (A. Nicoloso Cicerl, Racconti popolari friulani, 1993
[1968], 23)
(4) E a, in ché volte la vie, sedis agns juscj (1. Urli, Storie di Vera, 2003)

A nivel local, lis unichis formis di pronon pussibilis a son chés rinfuargadis dal averbi. A
diference di altris varietats, tant che par esempli il trentin central (v. Casalicchio/Cordin 2020,
76), par furlan i determinants dimostratifs rinfuargats di un averbi a puedin jessi sedi deitics
che anaforics, e no dome deitics. Une frase tant che (5) e je duncje corete di un pont di viste
gramatical e acetabile:(5) Al veve feveldt cul fi di Zuan. Chel frut i al jere propite simpatic.

Cun di plui, simpri a diference dal trentin central (Casalicchio/Cordin 2020, 75-76), 1
dimostratifs rinfuarcats di un averbi a puedin jessi doprats ancje cuant che datr dal sostantif di
riferiment al ven un agjetif o un sintagme preposizional cun funzion restritive, tant che in (6) e

(7):
(6) Ché machine vecje achi e je propite di butd vie
(7) Chest pan di siale chi mi plds un grum

A diference duncje sedi dal trentin central che dal francés (v. Beyssade 2015, 183), par
furlan lis formis rinfuarcadis a puedin jessi dopradis ancje in contesc] li che no son plui 1
referents potenziai che il dimostratif al fas riferiment. Al reste di indaga se e je tal furlan, tant
che a prossumin Casalicchio/Cordin (2020, 77) pal trentin centrdl, une division dai trats
[+ deitic] [+ definit] [+ locatif] presints in contemporanie tes formis dimostrativis semplicis in
[+ deitic] [+ definit] tal dimostratif e [+ locatif] tal averbi tes formis complessis.

Chel/ché a puedin jessi doprats in alocuzions, cun funzion vocative, compagnant un
sostantif che al indichi une persone, che no si fas il so non:

(8) - Su su, chel zovin, a si fas tart, - e diseve ché altre (C. Percoto, Lis aganis di
Borgnan, 1851)

Chest e chel (o chel chi e chel la) cualchi volte a formin une cubie (o tercet) corelative.
Se si cjatin intune sucession (tal cds coordenade di e), tant che in (9), a segnin in maniere
gjeneriche personis, robis, events e v.1.; se separdts de coniunzion disiuntive o, a indichin di
norme alternativis calcoladis ecuivalentis, tant che in (10):

(9) Ancje cheste e sarés une conferme che o sin devant di un simbul dai spirts dai
muarts cul diferenziament tipic dai doi colérs contraris, blanc e neri, par chest e chel altri
mont (S. Carrozzo, Il milu¢ de magne, 2020)

(10) Al jere un bon om tun pais che o sai jo, che al veve no Condo, che si inrabiave ogni
volte che cualchidun i diseve che chest o chel o che ché cuissa ce che a fasevin sot vie, di la di

ce che al pareve che a fasessin ae vierte, al «aperto», ai voi de int, insome (Meni Ucel, Pais,
1974)

Chel — in particolar se ultin dimostratif de serie, no pero se al ¢ il prin — al pues jessi
modificat dal indefinit alfri.

(11) Chei o chei altris, par me, a son compagns (A. Negro, Int di masnade, 1984)

Cun valdr anaforic (12) e cataforic (13), 1 dimostratifs a concuardin in gjenar e numar
cul non che a modifichin, cuant che a vegnin doprats cun funzion di determinant!, o che a
sostituissin, cuant che a vegnin doprats in funzion pronominal.

(12) Intal prototip di cele nanostruturade, costruide cun tecnichis une vore avanzadis
intal laboratori dal TASC, si contin 2.000 celis organichis par nanometri colegadis in schirie,

! Chel non al pues jessi une ripetizion di un non za introdusiit tal discors, o un sinonim, un iperonim, o un
altri sostantif che al indichi un referent che al cjape dentri il referent dal prin.

e chest al permet di realizd une des proprietdts plui impuartantis (L. Marcolini, Aplicazions
des celis organichis nanostruturadis, 2014)

(12) Parce che al veve pore juste di chest: che il ristiel al ves di vuicd... (D. Virgili,
Paisanis, 1984)

(13) 1l veterinari al a viodiit dal gjat. Ché puare bestie e je malade

Se 1 sostantifs pussibii di riferiment a son doi, chest o chel chi/ca si riferissin a chel plui
dongje (secont sintagme nominal), invezit chel o chel li/la a chel plui lontan (prin sintagme
nomindl). Nol somee abitual une inversion dai riferiments.

(14) Se o viodés ator une femine cuntune borse monogramade pensais che e je une
femine che e a ciertis pussibilitdts economichis o un ciert gust. Ancje se no a ni chest ni chel
(A. D’Osualdo, Comunicd la autonomie, 2016)

In cualchi varietat, 1'ds anaforic di chel chi/achi/culi in contescj naratifs (almancul in
narazions tant che flabis o similis) nol par che al sedi consintit. (15) al € duncje pussibil,
(15a) no;” si pues ipotiza che e sedi une corelazion cu la dimension locative dal averbi:(15)
Una vélta a era una femina ch’a veva una vacja. Una di chesta femina a a lada a passon cu
la s6 vacja

(15a) *Una vélta a era una femina ch’a veva una vacja. Una di ché femina achi a a
lada a passon cu la 56 vacja

Ancje tai s deitics testuai, 1 dimostratifs a puedin jessi interpretats datr di rapuarts di
coincidence o di inclusion; cun di plui, tant che indicat di Renzi/Vanelli (1995, 347) pal
talian, 1 dimostratifs a puedin permeti la individuazion deitiche autonome dal referent, o a an
bisugne di un riferiment anaforic, tant che tai esemplis:

(16) Marie mi a scrite une e-mail la setemane passade. In ché e-mail mi diseve che e
sares vignude in Friil in Istdt

(16a) Marie mi a scrite une e-mail la setemane passade. In cheste e-mail mi diseve che
e sareés vignude in Frial in Istat

In ducj 1 doi 1 esemplis, il referent extralinguistic dula che al rimande il sintagme
nominél che al a dentri il dimostratif al ¢ la email, che e je localizade tant che lontane tal timp
a pet de situazion comunicative descrite. In (16a) pero il dimostratif caraterizat di
[+ prossimitat al locutér] al rimande ae vicinance anaforiche tal discors (‘la letare a pene
nomenade’).

Se si riferissin di un pont di viste anaforic a dut il contigniit di une proposizion
precedente, chest e chel a puedin jessi cumbindts cun averbis o espressions averbidls di
valutazion, in particolar cui averbis olofrastics si e no, par rinfuar¢alu o par dinealu, o par
introdusi une precisazion:(17) Al a studiade la storie, massime dal Friiil, pre Checo, chel si
(G.C. Menis, Pre Checo e la storie, 1990)

(18) No che il plevan Gjentilin al fos cuintri de Providence, chest no, ma al veve un
concet so, une idee scuasi gnove de Providence di Diu (R. Puppo, Par un pél, 1960)

Il pronon chest doprat in maniere anaforiche par riferisi a un element di une
enumerazion, al ven rinfuarcat di u/tin, tant che in (19), se no il riferiment al ¢ interpretat plui
in gjeneral pe serie interie di elements elencats. Dut cas, ultin al pues jessi doprat par

2 Esemplis di un informant di Negrons in comun di Davar.

rinfuarca chest ancje se la identificazion dal sostantif di riferiment e je univoche, tant che in
(20):

(19) Tal 2002 e je stade prontade une sezion retrospetive tematiche dedicade ai Pink
Movies gjaponés e une sezion retrospetive tematiche dedicade al cine di animazion cinés.
Cheste ultime sezion e percoreve e e analizave la storie de animazion cinese dai agns
Cuarante ai nestris dis, traviers di 16 titui jenfri curts e luncmetrags (F. Rossi, Far East Film,
la Asie a Udin, 2003)

(20) Par parti in maniere continuative cul insegnament dal e par furlan, la le¢ regjondl
e domandave prime di prontd: un regolament cul plan operatif di sisteme pes scuelis; un
regolament par fissa lis competencis par insegnd il e par furlan; la istituzion di une
Comission permanente pal insegnament de lenghe furlane. Se cheste ultime e je stade metude
su intal 2010, par viodi i doi regolaments si a viit di spietd intun cds la fin dal 2011 e ta chel
altri il 2012, cul risultdt che il prin an la che la le¢ 29/2007 e tacara pardabon a jentrd intes
scuelis al sara il 2012-2013, ven a di passe cuatri agns e mie¢ dopo de aprovazion de leg (C.
Puppo, Sot atac I’avigni de lenghe furlane, 2012)

In gjenerdl, 1 s anaforics dal pronon, se no son riferits a un sostantif concret ma a un
event descrit, al somee che no sedin masse acetabii. Si vara duncje di preference (21) a pet di
(21a):

(21) Cheste robe e je impuartante
(21a) *Chest al é impuartant

Ancje 1 Gs cataforics dal pronon a somein pdc acetabii. Si varan duncje di preference
esemplis tant che (22) o (22a) pet di (22b):

(22) Ti dis une robe: no std (a) vigni a rompimi i cits
(22a) Ti dis ché robe chi: no std (a) vigni a rompimi i cits
(22b) "Ti dis chest: no std (a) vigni a rompimi i cits

I determinants dimostratifs no son compatibii cul @is dal articul determinatif — stant che a
an ducj 1 doi la funzion di indica definitece — ni cul articul indeterminatif, che cun chel a
saressin in contradizion su la definitece. A son compatibii cun agjetifs possessifs o cun
cuantificadors o cun agjetifs cualificatifs. In chel cas, il dimostratif al ven prime dal possessif,
dal cuantificador o dal agjetif, che 16r a vegnin invezit prime dal non. Tal cas che a sedin
presints sedi un possessif che un cuantificador o un agjetif, I’ordin relatif al previét che il
possessif al vegni prime di chei:

(23) Cheste sé ativitat, intune cul impegn politic intal front republican e catalanist, lu
puarte a jessi impresondt plui voltis (C. Puppo, Teritoris - Oms di Libertat, 2011)

(24) Po une vés e traé fiir Lauring di chel so volug (A. di Spere, 1l sit di Diu, 1972)

(25) Ai nons di chei 42 fruts di cuinte dal 1975/1976, si zontin chei dai fruts des cuintis
di vué (E. Adami, Un puint cul 1976, 2015)

(26) Un cjamesot blanc al cjapa sot bra¢ Antoni, judantlu a puartd chel so vecjo cuarp
mut dentri di chel palag forest che di masse agns al jere deventdt la s6 cjase (C. Romanini,
Lis cialis, 2009)

I sintagmis nomindi che a an dentri un dimostratif a puedin jessi modificats di une frase
relative di gjenar esplicatif. Chel (dome te forme semplice, no in ché rinfuarcade dal averbi) al
pues ancje std denant di une relative di gjenar restritif e previodi 1’Gs dal coniuntif, che nol
permet une interpretazion specifiche dal antecedent:

(27) *Al e un di chescj libris che si lein simpri a scuele
(27a) *Al e un di chei libris li che si lein simpri a scuele

(27b) Al e un di chei libris che si lein simpri a scuele

(28) il plui dificil di ducj, il cacau, ogni an lis feriis passadis a ciri chel che i des ce che
al voleve lui, la armonie perfete di fuarce e tenarece (Spirt Anonim, Gjeldt di cjocolate,
2009)

In chei cas, chel al piert il so valor deitic. Il valor deitic di chel si neutralize ancje cuant
che 1 ven dair un sintagme agjetival o un sintagme preposizional, tant che in (29) e (30), dula
che il dimostratif al 4 dome la funzion di marca la definitece:

(29) Dai siei libris, chel che mi a plasiit di plui al é chel gniif
(30) Astu cjolt il libri? Chel su la taule, la

Tant che osservit pal talian di Renzi/Vanelli (1995, 344-345), ancje tal furlan a son s
di chel che si puedin interpreta come se si riferissin a une classe di referents, e no a un
referent identificat, tant che in (31):

(31) Doprait la pene, ché rosse

La frase e a une dople leture, di fat di une bande e pues riferisi a une cierte pene rosse,
di ché altre invezit no indica une, ma une classe di referents, intindint une par ognidun dai
interlocutors; in chel cas il dimostratif al cjape la funzion di un articul determinatif.

La interpretazion tant che classe di referents no je pussibile se dopo dal dimostratif al
ven no dome I’agjetif, ma ancje il sostantif: pe frase (32) nol e di fat pussibil riferisi a une
classe di individuis, ma dome a un referent specific:

(32) Doprait ché pene rosse

12.2.1. Locuzions e Us particolars

I dimostratifs chest e chel a son part di diviersis locuzions o a puedin cjapa, in cierts
contescj, significats particolars.

Cuant che a introdusin un infinit, chel di o ché di, metits denant di un infinit, a
corispuindin ae conversion dal infinit stes in sostantif:(33) 4 an scuviert ogni sorte di raritdts,
a an inventat ogni spirtebolic, ma ché di fa vigni la ploie su la canicule e di distapond il soreli
dai niii cuant che al covente, no son stdts bogns di fale (R. Puppo, Magari ancje, 1983)

(34) Al veve ché di fdsi conta par fil e par pont la dinamiche de robarie (F. Rossi, La
rambe, 2004)

V’é ché di al ten su une proposizion subordenade al infinit e al viil di ‘vé la intenzion di,
volé, vé intindiment di’:

(35) Elencs di furlans tal forest a 'nd é ator e I’ateneu nol a ché di soreponisi cun chei
(E. Adami, Emigrants a pro dai zovins, 2015)

Ancje cun ché di al introdis une proposizion al infinit cun valér final:

(36) Chescj cors a nassin cun ché di sburtd la int a lei e scrivi par furlan (SFF, Cors
pratics, 2014)

(37) Tal 2011 al e stdt firmat un acuardi di colaborazion trienal (2011-2013) che al a
metiit dongje 14 Ents daiir de iniziative de Provincie di Udin par lavord te stesse direzion:
realizd un progjet che si clame “Farie Teatral Furlane” cun ché di rinfuarcd e di da
continuitdt ae produzion di tescj e di spetacui teatrdi professiondi che a integnin la culture e
la lenghe furlane (ARLeF, Farie Teatrdl Furlane, 2014)

La forme feminine cheste e pues jessi doprade di bessole cun riferiment sotintindiit a
situazion, vicende, novitdt e v.1., tant che in (tr) e (we):

(38) Ah, cheste po!
(39) Cheste e je biele!

Chel al pues jessi metiit denant di un agjetif cualificatif, di un sostantif o di un sintagme
format di agjetif cualificatif e sostantif par modifica un sostantif introdustt di i, in gjenar
dantji une cualitat negative:

(40) “Tu sés masse adatevul, fion, cun chel imboscdt di Martinis” i disé a Zac (F.
Marchetta, Light my Fire, 2013)

(41) E biel fevelant si tormentave lis mans su la bocje dal stomi. Pre Domeni nol muda
pleis su la muse; ni une peraule di diil. Tal so cur al nasseve un riviel par ché sghirate di
Catin. Che al veve sintiit ancje lui che jé no veve mai voliit in cjase il morés di so fie (M.
Forte, Cja Dredr, 1967)

(42) E co ché ostie di vuere e fini (M. Ucel, Ideis, 1974)

(43) Cence chel puar svampit di 'Sefut, no jere fieste finide (M. Forte, Cja Dreér, 1967)

tant di chel + sostantif (che cun chel fant e chel si acuardin in gjenar e numar) al indiche
une cuantitdt une vore alte dal sostantif:

(44) al jere un predi che al pative tante di ché sét ancje lui (R. Puppo, Par un pél, 1960)
(45) Mi visi che une volte o ai provat tant di chel frét che o bramavi di ld intun
cjantonut come il gri, a muri (A. Bellina, Sant Jacum, la che al finis il mont, 1996)

A saressin pussibii, ma a cjatin pocje acetazion locuzions formadis di di chel + agjetif o
sostantif che al indiche une cualitat (in gjenar negative), salacor calc dal talian:

(46) Di chel stupidat che al é, no si a di spietdsi nuie...

Tant che complement predicjatif di jessi/sei, somee, restd e v.1., chel al cjape il valor di
‘1l solit, 1l stes’.

La espression cheste gnot e pues riferisi ac gnot che e a di vigni (47) o, plui di frecuent,
a ché passade (v. Nazzi 1977, 53).

(47) - Se o podessis ricoverdanus cheste gnot... (C. Percoto, La fuiace de Madone, 1884)

Chel al pues indica il sogjet gjeneric di une verbum dicendi, massime par introdusi
aforisims, barzaletis, sentencis, afermazions perentoriis o sprocs proverbiai. Chest is nol
somee pero frecuent.

(48) Come che al diseve chel ...
(49) ... dissal chel ...

Chel si cjate ancje cun funzion anaforiche tal sintagme preposizional cun valor aversatif
cun dut chel:

(50) al veve stdt in preson, cun dut chel ur plaseve a lis frutatis (G. Nazzi, 'ocabolario
italiano-friulano, friulano-italiano, 2005)

La locuzion anaforiche (juste) in chel e a valér temporal cul significat di “propit in chel
precis moment’. Cun che dair, e introdds une proposizion temporal logade tal stes moment o
periodi de principal:

(51) Juste in chel che Min al é intent a superdle e rive svuincant e tacolant la metraiade
(L. Urli, Storie di Min, 2003)

(52) A rivin a ret de glesie propit in chel che e sune la avemarie (M. Ucel, Pais, 1974)

Il determinant chel al pues acompagna 1 pronons indefinits poc, stes, tdl e tant:

(53) a jé, che in cjase no veve nissun toc, nissun «pezzo» antic di valér, ma juste chel
poc che al coventave pal drandran di ogni di (M. Ucel, Pais, 1974)

(54) Par ddur la volte a chei pocs che a murivin di incident, si programave une cierte
cuantitat di clons ogni an (Spirt Anonim, Mode, 2009)

(55) E fo, duncje, une sflamiade che no dura plui di chel tant... (A. Negro, Int di
masnade, 1984)

(56) O almancul dal més di Novembar al més di Avril dal an dopo a jerin di plui, a
reson dal fat che in ché volte chei tancj che a lavin vie pes Gjarmaniis a sudorasi il pagnut a
tornavin in ducj in chei més, la che vué a son tant rdrs chei che a tornin (M. Ucel, Pais, 1974)

(57) 1l paron a chel tdal che al domandave il mulin al veve rispuindiit (C. Percoto, La
mulinarie, 1863)

(58) E je ché stesse che ti disevi

2322222000

Ché si dopre ancje, cuntune particule modal, in rispuestis o esclamazions che a esprimin
consens ¢ identitat di convinzions (59) o sorprese e disacuardi (60):

(59) Luzie, cjale ce sestin la fie di mestri Toni.
Ché mo, pardiane, e je bielite! (C. Percoto, La plui biele, 1863)
(60) Al sarés stat mior fd doi concors diferents. — Ché mao!

2l e

Di un pont di viste etimologjic, ancje ce al € un dimostratif. Vué al pues introdusi frasis
relativis libaris, cul significat di ‘cheste robe’ o ‘ché robe’ cuant che chel al ven prime di une
frase relative:

(61) Che al abadi ancje lui, speziar, a ce che al dis... (A. Negro, Int di masnade, 1984)
(62) La gnove esperience e svicinara cun di fat la Udinese Calcio a ce che al é za stdt
sperimenldt cun suces in cetantis realtdts de Europe (E. Adami, La lenghe al «Friiil», 2015)

Par aprofondiments si rimande al cjapitul 31.

12.3. Altris elements cun valor anaforic

Valor dimostratif in contescj anaforics lu a #dl (che se no al ¢ determinant o pronon
indefinit), che il so s al somee pero limitat e di clare olme taliane. Valor anaforic a an ancje 1
agjetifs tant che cizdr, dit e v.i., che a rimandin a elements dal discors nomenats in precedence.

12.4. Agjetifs e pronons di identitat

I dimostratifs stes e istés, sedi determinants che pronons, a indichin identitat o
corispondence tra concets:

(63) Dut chest si metares insiemi ae vision futuribile de autostrade che ben o mal e
passe bielza pal stes percors (A. Floramo, Cuintristorie dal Niifcent 2000-2010, 2011)

(64) A la fin dal °49 al fasé domande par vé la perdonance, di estindi a ducj chei che a
si cjatavin te so stesse cundizion (G. Pillinini, Zuan Batiste Cavedalis — Une vite esemplar,
1998)

(65) Stimui visifs une vore diferents, ma che a rapresentin la stesse azion, a produsin il
stes efiet (G. Rizzolatti/L. Craighero, Speculazions su la origjin dal lengag, 2004)

(66) Ché istesse strache, cragne, fam, pore, e dulie, des volltis, tal viodi che tu lassis te
barache une malade e a gnot no je altri e no torne altri indaiir (1. Urli, Storie di Tera, 2003)

Sul argoment, in maniere plui aprofondide, viodi il cjapitul 14.2.4.1.

Di Gs pardabon rar e cuasi dome leterari al ¢ midiesim, midiesime, sostituibii in cierts
contescj (in teorie) a stes o istes, sedi tant che determinant sedi tant che pronon:

(67) Cussi il midiesim Concei, che pai catalans al é stdt une provedence, par no al é
stdt un imbroi e une disgracie, parcé che nus a gjavade la ultime e uniche pussibilitdt di esisti
almancul in glesie (A. Bellina, Sant Jacum, la che al finis il mont, 1996)

(68) Il midiesim, cence scomponisi ma pi di mancul movint un brag, al gafa il recetér
telefonic, al fraca un par di botons y al emeté dai suns fonetics une vore patronimics,
significatifs e onomastics (F. Rossi, Eivissa mon amour, 2004)

(69) Chel aiarin, a ché ore istesse, al ven st ogni di tal Cjandl di San Pieri (C. Percoto,
Lis striis di Gjermanie, 1929)

Lis racueltis di contis popolars a puartin testemoneancis dal s di medesimo e
medesima, tant che prestit dal talian, tal Fritil ocidental, cualchi volte in sintagmis derivats di
cheste lenghe (“al medesimo tempo”, E. Appi/R. Appi/U. Sanson, Racconti popolari friulani,
2004, p. 256).

Stes e istes a puedin — preponfits o, massime, postponiits al sostantif di riferiment o a un
pronon personal — rinfuarcalu, cjapant une sfumadure di significat tant che ‘fintremai, fintine,
insin’, tant che in (70) o di ‘juste, propit’, tant che in (71):(70) no pensi che o sin masse
lontans di cjatd la maniere di plantd une antene come chés che si dopravin pe television, ma
par cjapd dal mont stes energjie eletriche sigure... (Spirt Anonim, Codig, 2009)

(71) Il contest al e chel de maledizion di Cain, ma si pues cjapdlu come une maledizion
o un pés de vite stesse, cence implicazions di colpe e di pecjdt (A. Bellina, Sant Jacum, la che
al finis il mont, 1996)

Stes e istés a puedin v€ ancje funzion anaforiche, tant che in (72); intal cas al funzione
tant che un agjetif anaforic cul significat di ‘za dit, za nomenat’:

(72) Il Laboratori al e un gjenerador di unitdts o di esercitazions variis par ogni lest e
duncje al e metiit dentri intune «lavagney pes esercitazions stessis (E. Adami, La didatiche e
cor su la rét, 2015)

Istés in 1s assolit o tal sintagme preposizional di istés al a valor averbial cul significat
di “dut cés, in ogni cas’ o ‘cundut achel’.

(73) Jo la «pudiese» le vevi, ma o jerin amis istes (M. Ucel, Pais, 1974)
(74) Al ploveve, ma lui al veve tirdt ju di istés il fignestrin par sinti, un moment, il fresc
di difiir (G. Pellegrini, Cidulis, 2009)

La locuzion fal timp istés e a il significat di “intant’.

Cuant che ur ven daiir un sostantif, istés che e istés di a indichin avualance o someance,
e a vuelin di ‘tant che, precis di’. Cuant che al introdls une proposizion, istés che al a il valor
concessif di ‘cundut che, si ben che, a ben che’.

In funzion di determinant, chest e chel a puedin vé datir stes:

(75) Par vie che lis scrituris e i caratars linguistics si slontanin poc des predicjis ta chel
altri cuader, al ven di pensd che a sedin di ché stesse epoche (G. Cadorini, Doi autografs di
Toni Broili framie¢ dai manuscrits furlans di Berlin conservits a Cracovie, 2009)

(76) Chestis stessis regjons dal cerviel a tegnin su ancje il pinsir autoreferenzial (F.
Fabbro, Neurosiencis dal dolér, 2015)

In chei cas perd nol par pussibil rinfuar¢a inmo di plui il sintagme cuntun averbi deitic.

La locuzion chel istés e a il significat di ‘ancjetant, compagn’.

2322222000

12.5. Averbis

Ancje 1l sisteme averbidl al ¢ in sostance binari, cun chi/achi/ca/culi che a indichin
[+ prossimitat al locutor] e /i/ali/la che a son invezit caraterizats dal trat [- prossimitat al
locutdr]. In maniere analighe ai determinants e ai pronons, 1 averbis dimostratifs a puedin jessi
doprats cun valor anaforic, riferintsi a elements che a son za stats citats tal discors. I averbis
deitics a puedin jessi doprats no dome cun valér local, ma ancje temporal, par indica un pont o
periodi tal timp plui dongje (di un pont di viste materidl o concetudl) al locutér o lontan di
chest.

Ancje se in diviers contescj a son in pratiche sinonims, chi/achi/culi di une bande e ca
di ché altre tal sisteme prossimal, /i/ali di une bande e /a di ché altre tal sisteme distal, al
somee che si diferenziin par ce che al tocje la precision de localizazion: di fat, 1 prins a
presumin une localizazion specifiche, plui precise; chei altris invezit, in maniere plui
gjeneriche, a indichin une zone mancul determinade, no circoscrite cun precision (in maniere
simile pal talian, v. Renzi/Vanelli 1995, 272; pes varietats catalanis, v. GBU 2019, 194), ancje
se la precision di ché localizazion e dipent pe plui part no de realtat extralinguistiche, ma de
prospetive sogjetive dal locutor in merit. Par chel, (77) e (78) a son pussibii, (77a) e (78a) al
contrari no:*(77) Al torzeonave ca e la, cence une destinazion

(77a) Al torzeonave chi e li, cence une destinazion

(78) Al coreve di ca e di la

(78a) Al coreve di chi e di i

(79) Il miedi al faseve ce che al podeve: cori di ca e di la, di di e di gnot (R. Puppo,
Magari ancje, 1983)

Ancje tal furlan, tant che tal talian, se cun riferiment al lic dula che al € 'interlocutor —
lontan dal locutér — si focalize suntun pont precis, 1'ds di /a nol somee pussibil. Se par
esempli dos personis a son al telefon, ma une no rive a sinti ché altre, la domande che e fasara
e sara ché in (80), invezit (80a) no par che e sedi pussibile:

(80) Séstu ancjemo Ii?
(80a) *Séstu ancjemo la?

Ca e la a presuponin une ripartizion dal spazi in sezions, cussi a risultin compatibii cu la
preposizion di in espressions tant che (81), (82) e (83) dula che chi e /i no son pussibit:

(81) I frruts a son che a zuin di la
(81a) *I fruts a son che a zuin di li
(82) Di ca dal flum e je une rive
(82a) *Di chi dal flum e je une rive
(83) Di la de glesie la strade e finis
(83a) *Di li de glesie la strade e finis

Il fat di focaliza suntune zone, e no suntun pont, al fis in mut che ca e la a sedin
compatibii cun espressions di moviment traviers liic (se a an denant la preposizion par o lis
preposizions par di), cussi (84) e (85) a son pussibii, (84a) e (85a) no:

(84) Lin par di ca

3 I esemplis, somettts al judizi di locutérs furlans, a son ispiréts a chei proponiits in Renzi/Vanelli (1995,
272-278).

(85) Lin par di la

(85a) *Lin par di chi

(86a) *Lin par di li

(86) Jacum: “O soi il fradi dal plevan. Dato che o passavi par ca...” (A. Covazzi,
Jacum dai zeis, 2000)

(87) Di plui, cu la scuse che propite par chi al passave il confin de “tendine di fier” (A.
Floramo, Cuintristorie dal Niifcent 1960-1970,2011)

(88) jo i dis al armelindr, passant par li, tal viodilu content che al cjale adalt (1. Urli,
Beput Cinisiti, 2012)

Cence preposizions che ju compagnin, ca/chi/achi/culi e la/li/ali a puedin indica stat in
lic o moviment viers llic, datr de semantiche dal verp che a compagnin (che, tal cas di
moviment, al previot svicinament al locutor par ca/chi/achilculi, slontanament di chel par
la/li/ali). Par indica il moviment di lGic, i averbis a son compagnats de preposizion di.

Par di ca/par di la e di ca/di la (e v.1.) a puedin ancje dome indica une porzion di un
spazi dividiit di un confin; lis secondis a puedin vé ancje dome valor deitic a pet dal locutor:

(89) Di fat, se o gjavin dute ché retoriche nazionalistiche taliane che nus a imbombdts
ben e no mal, ce cognossino, te realtat, de vite di chei furlans che a jerin ta chei agns par di
la dal clap? (C. Puppo, La seconde Irlande, 1998)

(90) 11 Friiil al bruse par di ca e par di la dal Tiliment, cuasi che la popolazion rural si
fos metude adun intun unic front in lote (C. Puppo, Il Friiil de Joibe Grasse dal 1511, 2011)

